COMUNE DE COSSOINE

Provintza de Tatari

COPIA

Ufitziu: SOTZIU-ASSIS-CULT
DETERMINATZIONE Area de sos servitzios a sa pessone e Protocollu

N. 81 Ogetu: Afidamentu deretu (art.36,c.2 lit.a) D.Lgs 50/2016 servitziu
animatzione teatrale. Determina a contrarre e impinnu de

Oe 26-06-2023 ispesa

Premitidu chi

e cun deliberatzione de su Consigiu Comunale n.10 de su 20/04/2023 est istadu aprovadu su
Documentu Unicu de Programmatzione (DUP) pro su periodu 2023/2025 e allegados relativos;

e cun deliberatzione de su Consigiu Comunale n. 11 de su 20/04/2023 est istadu aprovadu su
Bilantziu de Previsione 2023/2025 de su Comune de Cossoine;

e Bidu su Provedimentu de su Sindigu nr. 3 de su 13/01/2023 cun su cale sa sutascrita Chessa
Silvana est istada numenada Responsabile de s’Area Servitzios a sa Pessone e Protocollu, cunforma a
s’art.109,comma 2 de su T.U. 18/08/2000 n° 267, e a sa matessi sunt atribuidas sas funtziones
dirigentziales de sas cales a s’art. 107, commas 2 e 3 de su matessi T.U. N° 267/2000;

Reconnotu chi su sugetu chi proponet custu atu no incurret in peruna de sas causas de
incumpatibilidade prevididas dae sa normativa in vigentzia, cun riferimentu particulare a su codighe de
cumportamentu de sos dipendentes oublicos e a sa normativa contra a sa corrutzione, e chi non bi sunt,
in cabu a su matessi, situatziones de conflitu de interessos in relata a s’ogetu de custu atu, cunforma a
sa Lege nr.190 de su 06/11/2012 e normas cullegadas;

Bidu su decretu legislativu de su 18 de austu de su 2000 n. 267 " Testu Unicu de sas leges subra de
s’ordinamentu de sos entes locales", e in particulare:

Bidu s’Istatutu Comunale in vigentzia, aprovadu cun Deliberatzione Consiliare n° 14 de su 31/05/2006;

Bidu su Regulamentu Comunale de Contabilidade aprovadu cun Deliberatzione Consiliare n°® 12 de su
13/04/2010;

Reconnotu chi s’Amministratzione cun Deliberatzione de sa Giunta Comunale n°47 in data
22/06/2023 at dadu indiritzos a custu responsabile pro s’organizatzione de momentos cualificados de
aboju sotziale e créschida culturale de indiritzare durante su periodu de s’istiu a sos tzitadinos;

Reconnotu chi cun sa Delibera mentovada in subra s’ Amministratzione at postu a dispositzione sos
fundos netzessarios a su capitolu 1050 de su Bilantziu de Previsione 2023/2024, dende mandadu a
custu Responsabile de ammaniare sos atos netzessarios a s’ativatzione de su matessi;

Bida sa nota prot. n.3026 de su 12/06/2023 de sa Cumpangia Barbariciridicoli de Otzana (Nu) chi
proponet, pro s’istiu, sa Prima editzione de sa rassigna teatrale ESTACOMIX, cun cumpangias
diferentes chi ant a presentare ispetaculos mescamente comicos e populares, de indiritzare, cun intrada
a indonu, a unu publicu de mannos, gidvanos, pitzinnos e antzianos;




Reconnotu chi posca de sos ispetaculos, chi s’ant a faghere su I de triulas e su 9 de austu de su 2023,
si previdit un’aboju de sos artistas cun su publicu teatrale cun sa punna de lu susténnere in sa
cumprensione de sos limbagios e de sas tecnicas teatrales propostas e de inghitzare una dabile
chistionada;

Bida s’esperientzia de importu e professionale de sa Cumpangia Barbariciridicoli in s’organizatzione
de manifestatziones de teatru;

Cunsideradu chi sa Prima Rassigna “Estacomix™ at a éssere insertada in s’ambitu de sa Segunda
editzione de unu Feéstival teatrale mannu denumenadu “Sardigna Teatro Festival”;

Reconnotu chi sa cumpangia at a contivigiare totu sos aspetos organizativos de sos acadessimentos,
de sa publitzizatzione issoro, de sa SIAE, de s’assisténtzia e de s’istrangiadura a sas Cumpangias chi
benint;

Consideradu duncas netzessariu protzédere cun s’afidamentu de su servitziu de su cale semus
tratende a sa Cumpangia Barbariciridicoli cun sede in Carrera Leopardi n.2 — Otzana (NU)
P.1.00991550914, proun’importu de € 2.200,00, non sugetos a s’aplicatzione de s’IVA cunforma a sa
lege n.398/1991;

Bidos sos primos tres commas de s’art. 32 de su D.Lgs. n 50/2016, in particulare su comma.2
“In antis de s’inghitzu de sas protzeduras de afidamentu de sos cuntratos publicos, sas
istatziones chi apaltant, in cunformidade a sos ordinamentos propios, decretant o
detérminant de faghere unu cuntratu, individuende sos elementos essentziales de su
cuntratu e sos critérios de seletzione de sos operadores economicos e de sas ofertas. ”

Reconnotu, puru, chi essende una fornidura de benes e/o servitzios de importu inferiore a sos 40.000 €
pro s’afidamentu e sa forma contratuale relativa agatant aplicatzione sas dispositziones cunténnidas in
s’art. 36 comma 2 e in s’art.32 comma 14 de su D.Lgs. 50/2016, a manera prus pretzisa:

e s’art. 36, comma 2 lit. A) de su D. Lgs 50/2016 chi permitit a sas istatziones chi apaltant de
protzédere a s’afidamentu deretu de traballos, servitzios e forniduras de importu inferiore a SOS
40.000,00 éuros;

e sart. 32, comma 14 de su decretu mentovadu subra, chi previdit s’istipula de su cuntratu, in casu
de protzedura negotziada o puru pro sos afidamentos de importu non superiore a sos 40.000 éuros, pro
mediu de currispondeéntzia cunforma a s’impitu de su cummeértziu chi cunsistit in un’iscambiu apositu
de literas, puru pro mediu de posta eletronica tzertificada";

Pretzisadu

Chi sa punna chi si cheret pessighire cun custu cuntratu est cussu de proponnere un’ocasione de
importu a una fascia sena diferéntzia de antzianos, de mannos, gidvanos e pitzinnos pro apretziare e
connoschere sos limbagios e sas tecnicas teatrales propostas e de inghitzare una chistionada dabile;

Chi s’ogetu de su cuntratu est s’afidamentu de su servitziu de Animatzione teatrale;

Chi sa modalidade de séberu de su contraente est cussa de s’afidamentu deretu cunforma a s’art. 36,
c.2, lit.a) de su D. Lgs.50/2016, ca s’importu de su cale semus tratende est inferiore a sos 40.000,00
euros;

Chi s'acuistu at a éssere a fora de su mercadu eletronicu de s’amministratzione publica ca est
un’importu inferiore a sos € 5.000,00;

Sas clausolas cunsideradas essentziales sunt cussas giutas torra in custu atu;

Averiguadu su Documentu Unicu de Regularidade contributiva, pro médiu de interrogatzione de
sa banca dati INPS  Prot.INPS_35524310 iscadentzia 09/08/2023;

Reconnotu chi, cunforma a sa Lege n. 136/2010, a sa protzedura in ogetu est istadu
assignadu dae s’ANAC, pro médiu de protzedura informatica, su codighe CIG N°
Z653BI9CA4EC;

Premissu totu custu,



DETERMINAT

de reconnoschere chi sa premissa est parte integrante e sustantziale de custu
atu e si cunsiderat recramada de su totu in custu dispositivu;

¢ De afidare a sa Cumpangia Barbariciridicoli - Assotziu Onlus cun sede in Carrera Leopardi n.2
— Ottana (NU) P.1.00991550914, su servitziu in ogetu pro un’importu che pare a €.2.200,00,
non sugetos a s’aplicatzione de s’IVA, cunforma a sa lege n.398/1991.

o De leare un’impinnu de ispesa a favore de su fornidore mentovadu in subra, leende-Iu in contu a
su capitolu 1050 de su Bilantziu 2023/2025, annualidade 2023.

(] De trasmitere custu atu a sa Cumpangia afidataria pro protzédere cun sa sutascritzione e sa
restitutzione a custu ufitziu de sa copia firmada, chi at valore de cuntratu tra sas partes

SU RESPONSABILE DE SU SERVITZIU
F.du CHESSA SILVANA

VISTU DE REGULARIDADE’ TECNICA
Parre de regularidade TECNICA chi atestat sa regularidade e sa curretesa de s'atzione
amministrativa ex art. 147 bis D. Lgs. n. 267/2000 espressat parre a Favore.
Su Responsabile de su Servitziu
F.du CHESSA SILVANA

VISTU DE REGULARIDADE’ CONTABILE
Parre de regularidade CONTABILE e visto chi atestat sa cobertura finantziaria ex art. 147 bis D. Lgs. n.
267/2000 espressat parre: a Favore
Su Responsabile de su Servitziu Finantziariu
F.du Nurra Maria Grazia

VISTU DE COMPATIBILIDADE
Bida custa determinatzione, ponet cunforma a sos art. 151 comma 4, 153 comma 5, 183 comma 8,
de su D. Lgs. 267/2000 “Testu Unicu de sos Entes Locales:
su vistu de regularidade contabile chi atestat sa cobertura finantziaria.
- Su vistu de sa compatibilidade de s'impinnu de ispesa chi atestat chi su programma de sos
pagamentos chi cunsighint de s’'impinnu de ispesa de su cale a custu provedimentu est cumpatibile
cun sos istantziamentos de cascia de hilantziu e cun sas regulas de finantzia publica. A favore

Cossoine, su  26-06-2023

SU RESPONSABILE DE SU SERVITZIU
F.du Nurra Maria Grazia

ATESTADU DE PUBLICATZIONE

Si tzertificat chi custu atu est istadu publicadu dae su 26-06-2023 a su 11-07-2023 in su giassu
web istitutzionale de custu Comune atzessibile a su publicu (art. 32, comma 1 de sa L. 18 de
lampadas de su 2009, n. 69).

Cossoine, oe 26-06-2023
Su Responsabile de su Setore
F.du CHESSA SILVANA




Copia cunforme pro impitu amministrativu.



